
Pideme Xosé Ramén -Moncho- Pena que conte no FA-
RO DA CULTURA como vivin o primeiro Dia das Letras
Galegas. Intentarei compracelo de contado.

En 1963 cumprianse cen anos da publicacién de Can-
tares Gallegos de Rosalia de Castro, ocasion que Francis-
co Fernandez del Riego quixo por en valor ao servizo da
Patria. De xeito que o vello amigo, apoiado por Xests Fe-
rro Couselo e Manuel G6mez Roman, conseguiu que a
Academia Galega declarase o 17 de Maio “Dia das Letras
Galegas”, celebracion destinada a se perpetuar a través
de todos os séculos futuros. Presidia daquela a nosa ins-
titucion o xurista Sebastian Martinez—Risco e Macias,
procedente de Izquierda Republicana.

Convén precisar que o Réxime, especialmente a poli-
cia politico—social,consideraba, e con razén,a Del Riego
e a Gémez Roman como “galeguistas”e “desafectos”4 di-
tadura franquista. Canto a Ferro Couselo, igualmente de-
mocrata e galeguista, na ficha del constaba que fixera a
Guerra Civil na“zona roja” e encadrado na CNT.

Por aquel tempo, eu traballaba no colexio Fingoi, de
Lugo, como profe-
sor de francés. O
director do centro,
Ricardo Carballo
Calero, galeguista
e oficial que fora
no Exército Repu-
blicano, informou-
me do acordo to-
mado na Acade-
mia, pero nin el
nin eu pensamos
en facer calquera
acto o Dia das Le-
tras Galegas en
Fingoi ou noutro
lugar de Lugo.
Quen si se mobili-
zou, decatandose
inmediatamente
da importancia
daquela oportuni-
dade, foi Xests Alonso Montero, que daquela era cate-
drético nun instituto da cidade e militaba no PCE.

Coido que Alonso Montero se puxo en contacto con
Celestino Fernandez de la Vega, secretario técnico do
Goberno Civil, para arranxar os permisos necesarios.
Conseguidos estes, preparou coidadosamente o primei-
ro Dia das Letras Galegas. A posta en escena resultou
sorprendente.

Nun sal6n de actos cedido pola administracion publi-
ca —non sei se no edificio do mesmo Goberno Civil—, for-
mouse unha presidencia na que figuraban varios xerar-
cas franquistas, entre os que destacaba o gobernador mi-
litar da praza de Lugo, en uniforme de xeneral de briga-
da.Un gran retrato de Franco ollaba para o publico cun
xesto que me pareceu ameazante. Por cima do“Generali-
simo”, lucia un crucifixo de grandes dimensiéns como
era regra do réxime totalitario e nacionalcatélico.

O peso do acto levouno un Alonso Montero de verbo
brillante, que usou o galego para expor a sda interpreta-
ci6on de Rosalia de Castro en clave de realismo social. Eu
falei tamén en galego e nunha lifa de compromiso so-
cial ben semellante.Ao amosar as ideas que a lectura de
Rosalia me suscitaba, tiven medo das autoridades do ré-
xime represivo.Un medo tal que me paralizou os miscu-
los que median entre o nariz e o labio superior, de xeito
que a mina alocucioén debeu de resultar moi pouco con-
vincente.Tifa eu,aquel 17 de Maio de 1963, vinte e cinco
anos e estaba en plena “Operacion Paloma Mensajera”.
Tratabase de construir,en clandestinidade, un Consello
da Mocedade e, ulteriormente, un partido nacionalista
de esquerda. Por aquelas datas sentia os ollos da policia
franquista asexando en cada esquina.Para rematar o ac-
to, Rafael Barez, alumno de Preuniversitario, recitou moi
ben alglins poemas de Rosalia. Barez,andando o tempo,
seria avogado laboralista e militante do PCE.

As autoridades, entre as que se incluia aquel inque-
dante brigadier co peito inzado de condecoracions,
abandonaron o salén “y no hubo nada” (Cervantes).A
muller de Carballo Calero,Ignacia Ramos, colleume dun
brazo e dixome:“Se non fose polo Cristo e polo retrato
de Franco,unha diria que deu a volta a tortilla e que che-
gou a Il Republica, oindo o que ti e mais Alonso predi-
castes”. Celestino Fernandez de la Vega estaba, pola sia
banda, moi satisfeito.

Ao dia seguinte, e na terraza do café Madrid, sempre
en Lugo,Anxel Fole acusounos aos participantes no acto
das Letras de colaboracionistas. Contesteille coa dureza
que esixia o seu insulto.

Pasar,non pasou nada do que eu temia.Fraga Iribarne
era ministro de Informaién e Turismo e iniciaba, xa da-
quela, a stia maquillaxe pseudo-democratica do fran-
quismo. Daba tamén pasos na direccion dun achega-
mento persoal ao galeguismo. Isto concretouse nun fei-

to: a creaciéon dun Premio Nacional de Poesia —dos de
Madrid, por suposto— en galego. Formaron parte do xura-
do Carballo Calero e Alonso Montero. Resultou premia-
do o libro Entre o si e o non,de Xosé Luis Franco Grande.

Por outra banda, Otero Pedrayo despregou unha gran-
de actividade,acudindo a varios foros de Galicia a diser-
tar sobre Rosalia de Castro en ocasion daquel primeiro
Dia das Letras Galegas.Tal dia non deixou de crecer en
relevancia e significacion.



